Dechrau cerdd neu gwynfan tosturus dau frawd goludog ynghylch gostyngiad y farchnad, y rhain a fu’n ymddiddan yn gysurus ynghylch ei chodiad gynt, i’w chanu bob yn ail odl ar Falltod Dolgellau.
1.
Ifan
Fy mrawd Hywel, clyw f’anghaffel,

Aeth hyn yn chwedel chwith.
Hywel
Ow! ’mrawd Ifan, beth sy yrŵan,

Hen gorryn breulan brith?
Ifan
On’d blawd ac yde, chwerw chware,

Sydd yn gostwng, garw gastie?

Af finne heb ame i’m bedd.
Hywel
Af finne bellach salach salach


Cyn fy marw yn ddiymeiriach


Neu’n swbach waelach wedd.
2.
Ifan
Byd da i’r amser y bu brinder


A llymder ym mhob lle.
Hywel
Y Bala a’i theulu oedd saith haelach


Neu anwylach beth na’r ne’.
Ifan
On’d gwych y cawson lawer coron?

A da gweled yde gwaelion,

Gwehilion hedion haidd.
Hywel
A phawb o’n deutu, gwych oedd hynny,

Yn rhythu eu llyged ymron llwgu


Heb ddim i’w brynu braidd.
3.
Ifan
Pan oedd y gwenith am y gini


Hawdd cyfri’ y rheini yn rhes.
Hywel
Ni fydde un hoeden yn ein hudo

Tan wthio a phrolio ei phres.
Ifan
Crefu am beced bydde’r gweinied


A ninne a’n sache yn byw’n ddisyched

A’u lloned tan ein llaw.
Hywel
Yr aur i’n calyn oedd yn felyn;

Yswagro a chowrtio, galw am chwertyn

Yn lle rhyw beintyn baw.
4.
Ifan
Hi dorrodd heddiw gorn ei gwddw’,

Mae eto’n loyw ar lawr.
Hywel
Ni wiw i ni boeni’r gïe a’r gwythi

Yn hau neu fedi fawr.
Ifan
Mae pawb yn bwyta bara o buryd,

Fe ddaeth rhyw dagfa i’r Bala bawlyd,

Prin symud undyn sach.
Hywel
Caiff pob trueni eu digoni

A gwych gan ddigon eiste i ddiogi


Am [ ] y beri bach.
5.
Ifan
Petai brinder eto yn Lloeger

Gwnâi lawer iawn o les.
Hywel
A phawb yn cipio’r cynta’ gaffo,

Nid simio a rhodio’n rhes.
Ifan
Mae pawb y leni gwedi ymgrogi,

Oni chân’ nhw fesur maent mor fisi

I’m gwneud yn ddifri’ o ddull.
Hywel
Er mor lliwgar haidd cae’r branar


Mae hwn yn llwydo medd pob lleidar


A llawer hampar hyll.
6.
Ifan
Mae gen-i flawd, fy mrawd, ormodedd

Yn gorwedd yn y gist.
Hywel
I’w gario oddi yma i ben tre’r Bala


Af finne drwydda’ yn drist.
Ifan
Gwae ni na fuasen, darfu in fisio,

Yn  helaethach yn ei lwytho


Pan fu’n ddibrolio ei bris.
Hywel
Pwy debyge a fuase’n fisi


Yr aethe olynol ŷd y leni

Beth aneiri’ yn is.
7.
Ifan
Pe gollyngid gwŷr a llonge


I’w gario yn dyrre i’r dŵr!
Hywel
Mewn rhan ufuddol rhain a fydde


Dau gwell na seintie yn siŵr.
Ifan
Y Meister Coli, Ow! rhag cywilydd


Dechreuwch gludo’r ŷd o’r gwledydd,

Rych chwi yn ŵr dedwydd da.
Hywel
Onid aiff o bellach beth yn ddrutach

Neu o flaen y prynwr yn ddau prinnach

Bydd llawer climach cla’.
8.
Ifan
Mae rhai gwŷr mwynlan eto yrŵan

Yn drogan amser drud.
Hywel
Caiff cybyddion eto eu boddio

Trwy werthu’r eiddo a’r ŷd.
Ifan
Mi lenwn ninne’r cistie cystal,

Ni adawn un yn feddal


Tra dalio un cymal cam.
Hywel
Ni wertha-i flodyn tros un flwyddyn

Onid aiff i’r India fyth er undyn

Na ’menyn ond i’m mam.
9.
Ifan
Ffarwél i redeg a gwerthu’r yde,

Ffarwél i’r hen brisie braf.
Hywel
Ffarwél i’r gwenith fynd i gini


I dalu’r rhenti ’r haf.
Ifan
Ni cheir yr awron gan dylodion


Mewn anhrugaredd ond rhyw goron,

Wŷr blinion’, am y blawd.
Hywel
Awn tuag adre’ i gadw’n code


Rhag ofn i’r gwyllied waetio gwallie 


I frifo ’mronne, ’y mrawd.
Ffynhonnell

Bangor 15 (46) = BWB 784i
Nodiadau
Y mae’r faled hon yn ddilyniant i’r faled ‘Dydd da fo i Hywel ffel ei ffydd’. Ceir yn y ddwy ymddiddan ar gyflwr y farchnad rhwng y ddau frawd a’r ddau gybydd, Ifan a Hywel.
y Meister Coli (pennill 7):  Gw. y faled ‘Ow! beth a wnawn gan gyflawn drymder’.

Dechrau Cerdd neu Gwynfan Tosturus Dau frawd Goludog ynghylch Gostyngiad y farchnad yr hain a fu yn ymddiddan yn gysurus ynghylch ei chodiad gynt yw Chanu bob yn ail odl ar falltod Dolgelle.

1.

Fy mrawd Howel Clyw fy angh[ ]ffel

Aaeth hynn yn chwedel chwith

Ow mrawd Evan beth su yr wan

Hen Goryn brau lan brith

Ond blawd ag yde chwerw chware

Sydd yn gostwng garw gastie

Af ine heb ame im Bedd

Af inau bellach Salach Salach

Cyn fy marw yn ddi ymeiriach

Neu’n Swbach waelach wedd

2.

Byd da ir amser y bu brinder

A llymder ymhob lle

Y Bala ai Theulu oedd Saith haelach

Neu anwylach beth na’r ne

Ond gwych y Cywson lawer Coron

A da gweled yde gwaelion

Gwehilion hedion haidd

A phawb on Dau Ty gwych oedd hynny

Yn rhythu ei llyged ymron llwgu

Heb ddim yw brynny braidd

3.

Pan oedd y gwenith am y gini

Hawdd Cyfri y rheini yn rhes

Ni fydde un hywden yn ein hudo

Tan hwthio a phrolio ei phres

Crefu am becced bydde’r gweinied

A nine an Sache’n byw’n ddi Syched

Ai lloned Tan ein llaw

Yr aur ein Calyn oedd yn felyn

Y Swagro a chowrtio galw am chwertun

Yn lle rhiw beintun baw

4.

Hi dorodd heddiw gorn ei gwddw

Mae etto’n loew ar lawr

Ni wiw ini boeni’r giau ar gwythi

Yn hau neu fedi fawr

Mae pawb yn bwyta bara o bur yd

fe ddoeth rhiw Dagfa ir Bala bawlyd

Prin Symud un Dyn Sach

Ceiph pob Trieni ei Digoni

A gwych gan ddigon eiste i ddiogi

Am wan y beri bach

5.

Py dae brinder etto yn lloeger

Gwnae lawer Jawn o les

A phawb yn Cipio’r Cynta gapho

Nid Simio a rhodio y rhes

Mae pawb y leni gwedi ymgrogi

Oni chan hw fesur maent mor fisi

Im gwneud yn ddifri o ddyll

Er mor lliwgar haidd Cae’r branar

Mae hwn yn llwydo medd pob lleidar

A llawer hampar hyll

6.

Mae gan i flawd fy mrawd or modedd

Yn Gorwedd yn y Gust

I gario odd yma’i ben tre’r Bala

Ai ineu drwydda’n Drist

Gwae ni na fasen Darfu in fisio

Yn helaethach yn ei lwytho

Pan fu’n ddi brolio bris

Pwy ddebyge a fase’n fisi

Yr aethe olynol yd y len

Beth aneiri yn is

7.

Py gollyngid gwyr a llonge

Iw gario yn dyre ir Dwr

Mewn rhann ufuddol rhain a fydde

Dau gwell na Seintie yn Siwr

Y Meister Coly ow rhag Cwilidd

Dechreuwch gludo’r yd or gwledydd

Yr ych i yn wr Dedwydd Da

Onid eiph o bellach beth yn ddrutach

Neu o flaen y prynwr, yn ddau prinach

Bydd llawer Climach Cla

8.

Mae rhai gwyr mwynlan eto yr wan

Yn drogan amser drud

Ceiff Cybyddion etto ei boddio

Trwy werthu’r euddo ar yd

Mi lenwn ine’r Custie Cystal

Ni adawn un yn feddwl

Tra dalio un Cymal Cam

Ni wertha i flodyn Tros un flwyddyn

Onid eiph ir India fyth er undyn

Na menyn ond i Mam

9.

Pharwel i redeg a gwerthu’r yde

Pharwel ’r hen brisie braf

Pharwel i’r gwenith fynd i gini

I Dalu  y rhenti’r haf

Ni cheir yrawron gan dylodion

Mewn anrhigaredd ond rhiw Goron

Wyr blinion am y blawd

Awn Ty ag adre i gadw’n Code

Rhag ofn i’r gwillied waetio gwallie 

I frifo mrone y mrawd

Hugh Jones Llangwm Ai Cant

Y testun

Argraffwyd yn yr Amwythig. Gwelir y dyddiad 1758 mewn print ar yr wynebddalen.

